
დასახლების საერთო კრების ორგანიზება/ ჩატარების პროცესში გამოსაყენებელი  მოქალაქეთა მონაწილეობის ინოვაციური/ახალი მექანიზმები
მოქალაქეთა ასამბლეას მოსამზადებელი ეტაპი - დასახლების საერთო კრების სხდომის შესახებ მოსაწვევი, მერის ხელმოწერით გადაეცემა დასახლებაში მცხოვრებ ყველა ოჯახს. წარიმართება წინარე საინფორმაციო კამპანია, როგორც ონლაინ  ასევე პირისპირ შეხვედრების გზით. კრების დღეს საჭიროებისამებრ შესაძლებელი იქნება მოწვეული იყოს ექსპერტები. 
თავისუფალი სივრცის ტექნოლოგია (Open Space) - გამოყენებული იქნება უშუალოდ დასახლების კრების დღეს. ეს მექანიზმი თავისუფლებას იძლევა როგორც მონაწილეთა მოწვევის, ასევე მსჯელობის ფორმატის კუთხით. ამ მექანიზმის გამოყენებით, მოქალაქეებს ეძლევათ შესაძლებლობა, წამოსწიონ საინტერესო კონკრეტული საკითხები წინასწარ განსაზღვრული თემის შესახებ. მეთოდი გამოიყენება მაშინ, როდესაც საჭიროა ახალი, ინოვაციური იდეების მოძიება და  გაზიარებული ხედვების შექმნა. იგი მოიცავს ჯგუფურ და პლენარულ სესიებს და უმეტესად მონაწილეების მიერ მართული მიდგომაა, რადგან მათ შეუძლიათ იმუშაონ იმ საკითხზე რაც მათთვის არის საინტერესო და გადაინაცვლონ სხვა ჯგუფში განსხვავებულ საკითხზე სამსჯელოდ მაშინ, როცა თავად ჩათვლიან საჭიროდ. აღნიშნულ პროცესში განსაკუთრებით წახალისებულია შემოქმედებითი აზროვნება არაფორმალური გარემოს შექმნით. 
სამოქალაქო ლაბორატორია (Civic Lab)  -  საკონსულტაციო პროცესის წარმართვის ინოვაციური გზა, რომელიც მიზნად ისახავს პრობლემების გადაჭრისთვის წინადადების შემუშავებას, ანალიზსა და შედეგების პროგნოზირებას ციფრული  კომპონენტის გამოყენებით. მოსაზრებები და მიგნებები პროცესის პარალელურად ისახება წინასწარ გამზადებულ ელექტრონულ მატრიცაში და ეკრანზე ხდება მონაცემების ანალიზი და შედეგების ვიზუალიზაცია. ფასილიტატორების მხარდაჭერით მოხდება დასახლებაში იდენტიფიცირებული პრობლების გადაჭრაზე რეკომენდაციების შემუშავება. 









